
Pjesëmarrje në festivalin ndërkombëtar “KABA Festival” 
Korçë, 10 – 12 tetor 2016 

 

 

 

 

 

Përfaqësues të Agjencisë për Mbështetjen e Shoqërisë Civile, morën pjesë në 

festivalin ndërkombëtar “KABA Festival”, i cili u organizua në datat 10-12 shtator 

2016 në qytetin e Korçës. 

 

Në këtë event, të ftuar ishin artistë shqiptarë por edhe të huaj duke harmonizuar 

në këtë mënyrë edhe meloditë e artit edhe kur ky është i ndryshëm. Pjesëmarrja 

ishte e gjerë duke zhvilluar edhe më tej qëllimin e këtij eventi, i cili kryesisht 

fokusohej në ndërthurjen artistike të kulturave të ndryshme. 

 

Ky projekt është financuar edhe nga Agjencia për Mbështetjen e Shoqërisë Civile 

(AMSHC) në kuadër të Thirrjes Nr. 9. 

Fushatë sensibilizuese “Dhuro flokë, fal shpresë!” 
Tiranë, 15 tetor 2016 

 

Në kuadër të Muajit Ndërkombëtar të Ndërgjegjësimit për Kancerin e Gjirit, shoqata “Europa Donna Albania” organizoi pranë 

parkut “Rinia”, fushatën një-ditore të dhurimit të flokëvë për gratë e prekura nga kjo sëmundje. Flokët e dhuruara do të 

shndërrohen më pas në paruke të përsonalizuara për pacientet që i dëshirojnë ato. Parukierë të njohur kontribuan vullnetarisht 

në realizimin e kësaj nisme. 

 

Për të përkrahur kauzën, të pranishëm në aktivitet ishin gra e vajza si dhe përfaqësues nga Agjencia për Mbështetjen e Shoqërisë 

Civile (AMSHC). 

 

Në hapje të aktivitetit “Dhuro flokë, fal shpresë”, drejtuesja e kësaj organizate, Donjeta Zeqa shprehu emocionet për këtë nismë 

duke ndarë me të gjithë të pranishmit edhe historinë e saj familjare. Në këtë aktivitet u përcollën mesazhe sensibilizue nga 

personalitetet e njohura si Lajla Përnaska, Fiori Dardha, Irma Libohova, Jona Dervishi si edhe nga pacientë, të cilët ia kanë dalë të 

mposhtin me sukses sëmundjen. 

WOMEX 16 (World Music Expo) 
Santiago de Compostela, Galicia (Spanjë), 19 - 23 tetor 2016 

 

Kryetari i Bordit Mbikqyrës të AMShC-së, z. Adrian Thano dhe Drejtori Ekzekutiv i AMSHC-së, z. Andi Kananaj morën pjesë në 

eventin WOMEX (World Music Expo), i cili u zhvillua në qytetin e vjetër Santiago de Compostela, Spanjë, të organizuar nga 

Ballkan World Music Management. 

 

WOMEX (World Music Expo) është eventi botëror muzikor më i veçantë, është një panair, festival botëror i muzikës, konferencë 

profesionale, shfaqje e filmave dokumentarë të muzikës, ceremoni e ndarjes së çmimeve dhe Samiti i DJ, i cili kombinon 

familjarizimin lokal me horizontin global. 

 

Ky event pesë ditor ndihmon në njohjen multikulturore të shteteve pjesëmarrëse, në shkëmbimin e praktikave më të mira në 

ndihmë dhe mbështetje të kulturës vendase, bazuar kjo në eksperiencat e mëparshme të këtij eventi. 

Trajnim për aplikantët e mundshëm për projekte në IPA 2014-2020 
Pogradec, 20 - 21 tetor 2016 

Përfaqësues të Agjencisë për Mbështetjen e Shoqërisë Civile (AMSHC) morën pjesë në trajnimin dy-ditor për aplikantët 

potencialë në Thirrjen e parë për propozime në kuadër të Programit IPA II CBC Maqedoni - Shqipëri, i cili u mbajt në Pogradec. 

 

Objektivi kryesor i këtij aktiviteti është rritja e kapaciteteve të aplikantëve potencialë për të aplikuar me projekte cilësore në 

kuadër të IPA 2014-2020. Temat kryesore të trajnimit ishin lidhur me përgatitjen e një projekt ideje, plotësimin e aplikimit, 

buxhetimin, kornizën logjike, etj. 

Brukseli bën thirrje për të mbështetur shoqërinë civile të Ballkanit 
25 nëntor 2016 

Rrjeti për Zhvillimin e Shoqërisë Civile të 

Ballkanit (BCSDN) në një raport të ri, i ka 

bërë thirrje Komisionit Evropian për të 

thelluar angazhimin e tij për grupet dhe 

iniciativat e shoqërisë civile në rajonin e 

Ballkanit. 

 

Rrjeti për Zhvillimin e Shoqërisë Civile të 

Ballkanit, BCSDN, në raportin e tij të 

fundit, thotë se organizatat e shoqërisë 

civile në vendet e Ballkanit janë në një 

pikë kritike sa i përket iniciativave të 

tyre në fushat kyçe të tilla si, liria e 

medies, sundimi i ligjit dhe anti-

korrupsioni. 

 

Raporti i bëri thirrje Komisionit Evropian 

që të "vazhdojë mbështetjen e tij për 

nismat kritike dhe strategjike kombëtare 

dhe rajonale të shoqërisë civile, që e 

kanë ndihmuar atë për t’u zhvilluar dhe 

formuar." 

 

Raporti i BCSDN, i cili analizon progres 

raportet e fundit të Komisioni për 

vendet e Ballkanit, thekson se BE-ja 

kishte "vërejtur ritmin në rënie të 

reformave, një prirje drejt autoritarizmit 

dhe një situate të paqëndrueshme 

ekonomike në vendet në zgjerimit", 

ndërkohë që ju kishte ngarkuar një rol të 

rëndësishëm organizatave shoqërisë 

civile si "shtyllë e katërt" e demokracisë 

në Ballkan. 

Megjithatë, BCSDN ka deklaruar se 

Komisioni nuk kishte adresuar proble-

min që këto organizata "ende nuk kanë 

shumëfishuar mjaftueshëm financimin e 

tyre, duke mbetur tepër të varur në 

financimet publike të kufizuara dhe në 

fondet e huaja". 

 

"Duke pasur parasysh mungesën e 

përparimit të konsiderueshëm në 

procesin e reformës strukturore në të 

gjitha vendet dhe paqëndrueshmërinë 

politike, duke siguruar mjedis për rritjen 

e sulmeve dhe presionit mbi aktivistë të 

shoqërisë civile dhe organizatave të 

shoqërisë civile, Komisioni do të duhet 

të nxisë më tej dhe më lartë, që të dyja 

këto", ka thënë ai. 

 

Rrjeti i bëri thirrje Komisionit që në 

raportet e tij të ardhshëm në vitin 2018, 

të "sigurojë përparim të qartë (ose 

mungesën e tij) rreth objektivave të  

Udhëzuesit për Shoqërinë Civile të BE-së 

për të treguar rezultate konkrete dhe 

arritje ne lidhje me Udhëzuesin si dhe 

përshtatjet e nevojshme në rrugën 

përpara drejt vitit 2020". 

 

Rrjeti për Zhvillimin e Shoqërisë Civile të 

Ballkanit, BCSDN, shkruan se Komisioni 

ka vërejtur probleme të shumta me të 

cilat përballen aktivistët dhe organizatat 

e shoqërisë civile. 

 

Kufizime të lirisë së grumbullimit ishin 

raportuar sërish në këtë  vit në Mal të Zi 

dhe Turqi, si dhe në Maqedoni. Ndërsa 

në Mal të Zi kjo ishte për shkak të 

kërcënimeve të aktivistëve të shoqërisë 

civile, liria e grumbullimit ishte tepër e 

kufizuar në Turqi si pjesë e masave të 

post-grushtit të Shtetit të marra nga 

Qeveria. 

"Në Maqedoni këto janë vërejtur, duke 

pasur si objektiv shqyrtimin e hetimeve 

dhe shkelje të privatësisë nga ana e 

agjencive të zbatimit të ligjit, kur OSHC-

të nuk ishin dakord me qeverinë për 

çështje të ndjeshme politike" shkroi 

BCSDN. 

 

Përveç kësaj, Komisioni gjithashtu 

vërejti se aktivistët në Maqedoni, Mal të 

Zi, Sërbi dhe Turqi u përball me fushata 

diskreditimi të drejtuara nga mediet 

pro-qeveritare. 

 

Në Maqedoni, aktivistët në lëvizjen anti-

qeveritare "Colourful Revolution" u 

gjobitën dhe u dërguan në gjykatë pas 

mosbindjes civile gjatë protestave. 

 

BCSDN ka vërejtur se, sipas Brukselit, 

organizatat e shoqërisë civile janë 

shumë të "varur nga numri i kufizuar i 

donatorëve dhe burimeve të tjera, duke 

penguar aftësinë e tyre për të bërë 

planifikime afatgjata si dhe për të 

punuar në mënyrë të pavarur". 

 

Kjo ishte për shkak se në shumicën e 

vendeve qeveritë kanë dështuar në 

krijimin e "kornizave dhe qasje transpa-

rente ndaj fondeve publike dhe 

shpërndarjes së tyre ". 

 

Ndërkohë që janë marrë hapa për të 

krijuar bashkëpunim më të mirë 

ndërmjet organizatave të shoqërisë 

civile dhe shtetit në Shqipëri, Bosnjë dhe 

Serbi, duke krijuar organe shtetërore 

ose lokale, ose duke caktuar persona-

litete për të udhëhequr dialogun me 

OJQ-të, ka ende shumë vend në të gjithë 

rajonin për angazhimin e mëtejshëm të 

grupeve të shoqërisë civile në bërjen e 

politikave. 

 

BCSDN ka deklaruar se Komisioni nuk 

kishte arritur të vërente se "Përfshirja e 

OShC-ve në ofrimin e shërbimeve në 

emër të shtetit nuk është i rregulluar 

dhe rrallë praktikohet". 

Tryezë e rrumbullakët "Diskutim i Axhendës 

së 2013 për një Mjedis Mundësues për 

Shoqërinë Civile" 
Tiranë, 25 nëntor 2016 

 

 

 

 

 

 

 

 

 

 

 

Drejtori Ekzekutiv i AMSHC-së, z. Andi Kananaj mori pjesë në 

tryezën e rrumbullakët për një mjedis mundësues për 

shoqërinë civile, të organizuar nga Instituti për Demokraci dhe 

Ndërmjetësim (IDM), e cila u mbajt në ambjentet e Hotel 

Tirana International. 

Roli dhe angazhimi i shoqërisë civile mbetet thelbësor jo 

vetëm në rrugëtimin e vendit drejt BE-së, por edhe në të 

gjitha proceset zhvillimore në shoqërinë shqiptare. 

Në dhjetor të 2013 një axhendë prioritare veprimi u 

dakordësua midis qeverisë dhe përfaqësuesve të OShC-ve në 

vend, por në kuadër të zgjedhjeve të ardhshme të 

përgjithshme të 2017, është me rëndësi të ri-vizitohet 

Axhenda e 2013, në një diskutim të hapur me aktorët kyç të 

zhvillimit të shoqërisë civile dhe aktorët e tjerë të interesit në 

Shqipëri. 

Në këtë tryezë u vlerësua përvoja e viteve 2013-2016 për 

adresimim e prioriteteve për një mjedis mundësues dhe sfidat 

për përmbushjen e rezultateve, si dhe u shqyrtua adresimi i 

pjesës tjetër të Axhendës. 

Në këtë takim u mblodhën aktorë të shoqërisë civile, 

komunitetit të donatorëve, përfaqësues të qeverisë dhe 

aktorë të tjerë politikë, në një forum diskutimi, advokimi dhe 

rrjetëzimi për të avancuar më tej zbatimin e Axhendës së 

2013. 

 

Kjo Tryezë u zhvillua në kuadër të projektit “Acquis e 

shoqërisë civile ballkanike - Fuqizimi i potencialit advokues e 

monitorues dhe kapaciteteve të OShC-ve”, financuar nga 

Bashkimi Evropian, përmes Instrumentit të Ndihmës së 

Paraadermit (IPA) dhe Instrumentit për Shoqërinë Civile (CSF) 

dhe zbatuar nga Rrjeti Ballkanik për Zhvillimin e Shoqërisë 

Civile (BCSDN), anëtare e së cilit është dhe IDM. 

 

 

 

 

 

 

 

 

 

 

 

 

 

 

 

 

 

 

 

Takimi konsultues me Shoqërinë Civile mbi Raportin e vitit 2016 

të Komisionit Europian për Shqipërinë 
Tiranë, 1 dhjetor 2016 

Përfaqësuesi i AMSHC-së, z. Erion Banushi mori pjesë në takimin konsultues me 

Shoqërinë Civile mbi Raportin e vitit 2016 të Komisionit Europian për Shqipërinë, 

takim i cili u organizua nga Ministria e Integrimit Europian dhe u mbajt në Hotel 

Tirana International. 

 

Takimin e drejtoi Zëvendësministrja e Integrimit Europian, Znj. Eralda Çani dhe të 

pranishëm ishin përfaqësues të Ministrisë së Integrimit Europian dhe përfaqësues 

të Organizatave të Shoqërisë Civile. 

 

Zv. Ministrja, bëri një prezantim të gjetjeve dhe rekomandimeve të Raportit mbi 5 prioritetet, duke nënvizuar se pavarësisht 

progresit të bërë dhe rekomandimit pozitiv për çeljen e negociatave, ka ende shumë sfida të mëdha përpara. 

 

Në takim u ngritën pyetje, u bënë komente dhe u mbajtën diskutime nga përfaqësuesit e shoqërisë civile lidhur me tematika të 

ndryshme sipas fushës së tyre të ekspertizës në lidhje me Raportin e KE-së për Shqipërinë. 

 

Përfaqësuesit e shoqërisë civile, u shprehën se informimi për procesin e integrimit në rrethe është ende i domosdoshëm për 

qytetarët. Sipas përfaqësuesve të shoqërisë civile, qeveria duhet të jetë më favorizuese ndaj tyre dhe të organizohen më shumë 

trajnime dhe informime në kuadër të aplikimeve për fondet e BE-së. 

Çelet në Tiranë Zyra Rajonale për Bashkëpunimin Rinor, RYCO 
Tiranë, 8 dhjetor 2016 

Në kuadrin e procesit të Berlinit dhe si pjesë e këtij angazhimi çelet në Tiranë Zyra 

Rajonale për Bashkëpunimin Rinor (ZRBR) mbi bazën e modelit frymëzues të 

bashkëpunimit rinor franko-gjerman. 

 

AMSHC është një ndër financuesit e këtij projekti, i cili po implementohet nga Instituti për 

Bashkëpunim dhe Zhvillim (CDI), me qëllim ofrimin e informacionit të detajuar dhe 

ndërgjegjësimin e të rinjve shqiptarë mbi këtë zyrë (RYCO); promovimi dhe rritja e aksesit 

në informimin e të rinjve dhe organizatave rinore në nismat dhe projektet që do të 

mbështesë kjo zyrë. 

Promovimi i kësaj zyre u bë gjatë Konferencës së parë rajonale për bashkëpunimin rinor. 

 

 

 

 

Konferenca Kombëtare: “Përforcim të mëtejshëm për një mjedis mundësues më të mirë për 

Organizatat e Shoqërisë Civile në Shqipëri”  
Tiranë, 13 dhjetor 2016 

Përfaqësuesit e AMSHC-së, z. Andi 

Kananaj – Drejtor Ekzekutiv i AMSHC-së, i 

shoqëruar nga z. Erion Banushi - 

Përgjegjës i Sektorit “Zhvillimi i 

Projekteve” si edhe anëtarë të Këshillit 

Kombëtar për Shoqërinë Civile (KKSHC) 

morën pjesë në Konferencën Kombëtare: 

“Përforcim të mëtejshëm për një mjedis 

mundësues më të mirë për Organizatat e 

Shoqërisë Civile në Shqipëri”, e 

organizuar nga zyra TACSO Albania, e cila 

u mbajt pranë ambjenteve të Hotel 

Tirana International. 

 

Në këtë konferencë pati pjesëmarrje të 

lartë të 110 organizatave të shoqërisë 

civile, përfaqësues nga qeveria dhe 

partnerë që mëbshtesin aktivitetin e 

organizatave të shoqërisë civile në 

Shqipëri. 

 

Qëllimi i konferencës ishte për të 

inkurajuar një mjedis mundësues për 

OSHC-të në Shqipëri dhe për të forcuar 

bashkëpunimin me institucionet publike 

për përmirësimin e mëtejshëm të 

legjislacionit ligjor dhe fiskal, rritjen e 

cilësisë dhe efektivitetit të strukturave 

dhe mekanizmave institucionale midis të 

dy sektorëve. 

Gjatë hapjes së konferencës, amba-

sadorja e BE-së, znj. Vlahutin theksoi 

nevojën vendimtare të një dialogu 

efektiv dhe sistematik midis institu-

cioneve dhe shoqërisë civile në Shqipëri: 

institucionet duhet të tregojnë 

përkushtim politik në rritje dhe veprime 

konkrete në drejtim të forcimit të rolit të 

shoqërisë civile, kapacitetet dhe mjedisi 

dhe shoqëria civile duhet të ushtrojë si 

qytetarinë e saj aktive ashtu edhe rolin 

mbikëqyrës. 

 

Në konferencë, ambasadorja e BE-së, znj. 

Romana Vlahutin gjithashtu u shpreh se 

vendi është në mes të reformave shumë 

të rëndësishme dhe është thelbësore që 

zëri i qytetarëve në Shqipëri është shumë 

më i fortë. 

 

Pjesëmarrja e qytetarëve është thelbë-

sore që demokracia të jetë funksionale. 

Kjo konferencë adresoi mesazhe të 

rëndësishme për përfaqësuesit e qe-

verisë dhe solli në fokus rëndësinë e 

dialogut si mënyra për të zgjidhur 

çështjet problematike të barrave të 

panevojshme burokratike, taksat e 

papërshtatshme dhe detyrimet fiskale, të 

raportimit financiar të rënduar dhe 

mungesa e stimujve për donacione dhe / 

ose filantropi nga korporatat dhe 

individët. 

Lista e konkrete e propozimeve fiskale 

dhe ndryshimet do t'i paraqitet Këshillit 

Kombëtar për Shoqërinë Civile dhe 

Ministrisë së Financave. 

 

 

 

 

 

 

 
Event social "Chill & Chat" 
Tiranë, 14 dhjetor 2016 

Agjencia për Mbështetjen e Shoqërisë 

Civile (AMSHC) në bashkëpunim me 

“Hemingway Fun Club Albania”, orga-

nizuan eventin social "Chill & Chat", në 

ambjentet e “Hemingway Fun Club 

Albania” në orën 19:00. 

 

Në këtë event morën pjesë Drejtori 

Ekzekutiv i AMSHC-së me stafin; përfa-

qësues të organizatave të shoqërisë civile, 

donatorë vendas dhe të huaj, të cilët 

bashkëbiseduan miqësisht mbi veprimta-

rinë e AMSHC-së për vitin 2016 si dhe 

sfidat dhe objektivat për vitin 2017 me 

fokus rritjen e kapaciteteve të OJF-ve në 

vend. 

 

Gjatë eventit u paraqit një prezantim i 

shkurtër mbi aktivitetet social-kulturore të 

organizuara nga Shoqata kulturore 

“Hemingway Fun Club Albania”. 

AMSHC zhvillon takime konsultative në rrethe mbi përcaktimin e prioriteteve të Thirrjes Nr. 10 
Dhjetor 2016 

Përfaqësues nga Agjencia për Mbështetjen 

e Shoqërisë Civile (AMSHC) zhvilluan takime 

konsultative me përfaqësues të Shoqërisë 

Civile në disa qytete të vendit, me qëllim 

marrjen e komenteve / sugjerimeve dhe 

ndihmesës të tyre mbi përcaktimin e 

prioriteteve të thirrjes së radhës si edhe të 

mënyrës së realizimit të saj. 

 

Këto takimet konsultative u zhvilluan në 

qytetet: Kukës, Gjirokastër, Pukë dhe 

Pogradec, përkatësisht në datat 14, 16, 20 

dhe 23 dhjetor 2016. 

 

 

  Kukës, 14 dhjetor 2016 

  Gjirokastër, 16 dhjetor 2016 

  Pukë, 20 dhjetor 2016   Pogradec, 23 dhjetor 2016 

